‘l"

Muhasabah; Persiapan Menuju Akhirat
(2 Muharam 1442H/ 21 Ogos 2020M)

B5d1 0303 6aGL Wl Jauil (s 1 Ly Aasl
O35,5all 5,8 315 4 301 Je b3gtai)

Sidang Jumaat Yang Dikasihi Allah,

Bertakwalah kepada Allah SWT di mana sahaja kamu
berada, sama ada dalam keadaan sunyi atau bersama
orang ramai, sama ada senang atau susah. Mudah-

mudahan Allah meredhai kita dan mengurniakan
kebahagiaan di dunia dan akhirat. Khutbah pada
minggu ini bertajuk: Muhasabah; Persiapan Menuju
Akhirat.

Sidang Jumaat Yang Diberkati Allah,

Muhasabah bererti menghitung diri terhadap amalan-
amalan yang telah dikerjakan. Umpama peniaga yang
apabila telah selesai urusan perniagaannya, beliau
akan mengira-ngira wang yang masuk dan wang yang
dibelanjakan. Begitulah apabila kita muhasabah diri,
kita sendiri mengira-ngira amal-amal kita vyang
berpahala dan amal-amal yang mendatangkan dosa.
Dengan itu kita menilai diri sendiri adakah sejajar
dengan matlamat hidup kita ini. Firman Allah dalam
surah al-Hasyr, ayat 18:

Maksudnya: “Wahai orang-orang yang beriman,
bertakwalah kepada Allah dan hendaklah setiap diri
memperhatikan apa yang telah diperbuatnya untuk
hari esok (akhirat); dan bertakwalah kepada Allah,
sesungguhnya Allah Maha Mengetahui apa yang kamu
kerjakan”.

Imam Ahmad meriwayatkan daripada Sayidina Umar
Ibnu al-Khattab RA, beliau berkata:

Maksudnya: “Hitunglah diri kamu sekalian sebelum
kamu sekalian dihitung, dan timbanglah (amal-amal)
diri kamu sekalian sebelum kamu sekalian ditimbang,
kerana sesungguhnya hal itu dapat meringankan kamu
sekalian ketika dihitung pada hari kemudian...”.
(Riwayat at-Tirmidzi)

Sidang Jumaat Yang Diberkati Allah,

Seseorang yang menjalani proses muhasabah akan
memperolehi tiga perkara berikut:

Pertama: Boleh mengetahui akan kelemahan dan
keaiban dirinya sendiri. Maka dengan itu ia akan tahu
apa yang harus dilakukan untuk memperbaiki dirinya.

Kedua: Dalam hal kerohanian, seorang muslim akan
lebih menyedari hak dan kewajipan sebagai seorang
hamba Allah SWT, bahawasanya segala yang dilakukan
hendaklah dengan niat semata-mata kerana Allah SWT.

Ketiga: Seseorang yang sentiasa bermuhasabah akan
takut kepada maksiat kerana ia sedar bahawa setiap
tingkah laku pada setiap waktu sentiasa diawasi oleh
Allah SWT.

Firman Allah dalam Surah an-Nazi'at, ayat 40-41:

Maksudnya: “Dan Adapun orang-orang yang takut
kepada kebesaran Tuhannya dan menahan diri dari
keinginan hawa nafsunya. Maka sesungguhnya
syurgalah tempat tinggalnya”.

Sidang Jumaat Yang Diberkati Allah,

Sempena tahun baru hijrah ini, marilah kita mengambil
peluang untuk bermuhasabah. Muhasabah diri,
muhasabah dengan pasangan, muhasabah dengan
anak-anak dan ahli keluarga. Tiada lain tujuannya
melainkan untuk menjadi seorang muslim yang lebih
baik sebagai persiapan menuju ke alam akhirat.

Mengakhiri khutbah pada hari ini, beberapa
kesimpulan  boleh  diambil mengenai amalan
muhasabah ini:

Pertama: Persiapkanlah diri dengann ilmu halal dan
haram, dosa dan pahala, ilmu mentauhidkan Allah,
serta ilmu akhlak Rasulullah SAW. Inilah kayu ukur agar
kita tahu sama ada amalan yang kita lakukan diterima
Allah atau tidak.

Kedua: Hisablah diri kita setiap hari sebaik-baiknya
dengan membuat jadual perbandingan antara amalan
kita dengan amalan yang Allah perintahkan.

Ketiga: Muhasabah diri perlu dilakukan secara
berterusan dan istigamah kerana jika dibiar terlalu
lama kita akan lupa dan hati kita akan menjadi keras.

Keempat: Susulilah muhasabah dengan taubat dan
penyesalan kerana taubat adalah rawatan terbaik bagi

penghapus dosa.

Sidang Jumaat Yang Dirahmati Allah,

Saya berpesan kepada tuan-tuan dan diri saya sendiri,
supaya bertagwa kepada Allah SWT dengan mematuhi
segala perintah-Nya dan menjauhi segala larangan-
Nya.

Pada saat yang penuh barakah ini, marilah kita lafazkan
kalimah Alhamdulillah. Kita panjatkan setinggi-tinggi
kesyukuran atas segala nikmat kurniaan-Nya
termasuklah harta-benda yang dikurniakan Allah SWT.
Disamping itu, marilah kita memperbanyakkan selawat
ke atas Nabi Muhammad SAW sebagai melaksanakan
perintah Allah SWT dalam surah al-Ahzab, ayat 56:

Ya Allah, jadikanlah kami orang-orang yang mendirikan
solat secara berjemaah dan menunaikan zakat melalui
Zakat Pulau Pinang, Majlis Agama Islam Negeri Pulau
Pinang (MAINPP). Ya Allah, rahmatilah golongan yang
menunaikan zakat dan pihak yang menguruskan
kutipan dan agihan zakat. Jadikanlah usaha ini sebagai
satu langkah yang berkesan bagi menyempurnakan
tuntutan berzakat.

